
Mɛ̈rildiɛ̈ e yïn/

Te Lɛ̈u Bï Mïth rɔ̈ɔ̈t Gɛ̈ɛ̈l 

thïn (tiɛt thin) në Tuanny 

Korona!



Kë cɔk “Mɛ̈rildiɛ̈ ca tɔ̈ e yïn”
Athöör kän eya ajuiɛrde kuɔny lɔ tueŋ, ku e jɔɔk kɔc akutnhom de tiɛ̈t nyin në lɔŋ käk pial, ku akuɔny de nhom ne ɣän wɛɛr 
cï rïäk gut, yen ye cɔl (IASC MHPSS RG) ayɛ. Yen a juiɛr de kuɔny kenë acï kɔɔc dït nɔŋ kë nyic kɛ̈, tɔ̈ në Piny nhom ebën, 
ku bɛɛi juëc piny nhom tɛkthok kek tɔ̈ akutnhom de (IASC MHPSS RG) yic, ku cïk mɛt ke kɔc kek dhiëth mïth, ku kɔc tiɛ̈t 
nyïn ne ke, ku dupiöc ku Mïth ariɛlden, në kë cït baai buɔt ku nyïïn ka ŋuan nhial (104) kuɔny areɛɛtic. Ajuɛr de Käk thiɛɛc 
tënë kawän yuïc bï nyic, acïn Kɔc juɛɛc ke piny nhom thiɛcc në thuɔɔk juëc cït; thoŋ arab (Arabic), Dïngïlïth, Italian, thoŋ de 
French ku Spanish, rin ku bïk ka thiäk thok ke piath ku pial nhom de meth, ku kä ye yen ke cɔk alɔ nhom päal piny, duɔ̈k bï 
nhom riɛr në wɛɛt tuany cɔl Korona (COVID-19) ku dhaman den kënë ciaric/detic apath. Ku athöör acï bɛ̈ɛ̈i beei tënë wɛ̈ɛ̈l 
cï yöök war thiɛ̈ɛ̈c kɔc thok. Ku yen athöör anyïköl kän acï tɛkpiny ku tekpiny nhom tëcït të cïn yen yöök thin ku tënë kɔc 
bɛ̈ɛ̈i juɛ̈ɛ̈c cï tuany cɔl Korona dɔm thin. Ku dɛɛt ayɛ, akëköl a acï bɛɛn cɔk a cɔ̈ɔ̈k piny në wɛɛt wëël cï piŋ tenë Kɔc ke dhiɛ̈th 
mïïth/märken ku wun ken, ku Kɔc tiɛ̈t nyïn në ke ku kek mïth ayɛ, acï ke lööm bïn ke luɔi kän tïŋ ku bi det lan pɛɛth yen.
Kë cïtt meth, ku cɔc ke dhiɛ̈th ke, kek kɔc tiɛ̈t nyïn në ke ku dupïöc cït tim ku buɔt ka dhorou (1,700) në ɣään juɛ̈ɛ̈c ke 
pinynhom e bɛɛn acï ka ken cïïk tïŋ ku kä cïk yök ku käk cïk loi bïïk kek ke rɔ̈ɔ̈t gëël tënë tuany cɔl korona. Kek mïthkë ku kɔc 
kɛnke dhïëthke, ku kɔc kɔ̈k tiɛ̈tnyïn nëke, ku dupïöcc cï kɔc kuony në dhuk käŋ nhiim acï ke dhuok alec dit arɛɛt. Ka keen cïk 
luel ku bëër käke acï akëköl kenë cɔ̈k apath arɛɛt.  Yen akëköl kenë, aya jiɛr lɔ tenë mïth ku ke den në piny nhom ee bɛɛn

Yeen akutnhom de IASC MHPSS RG acï kuɔny de Helen Patuck gam ku a leec e areet ku wɛɛt göt den cien akëköl kän gɔ̈t 
apath në athöör kan yic.

©IASC, 2020.  Athöör kän aloi koc ka juec cït ka cak ne kuer wääc ne lɔŋde, ka Cïn yic ariöp-de wëu – ShareAlike3.0 IGO 
Päl ne nhom lɔŋ, License (CC BY-NC-SA 3.0 IGO; https://creativecommons.org/licenses/by-nc-sa/3.0/igo). Tënë wɛɛt läu 
nhom, ku të yuïc yïne ba athöör kenë waric, yïn anɔŋ yic ba loi kɛ ke bɛɛi bei tecït të göör yïn kuat tëdun rɛɛr yïn thïn, ku 
duk cɔk aye ke bï ngöör wëu. Yïn a lëu ku ba waric, ku ka path ba koc/akut ee cak e gɔ̈ɔ̈r rin thin, ku na loi kayɛ, ka cï rac.
https://creativecommons.org/licenses/by-nc-sa/3.0/igo). Tënë wɛɛt läu nhom, ku të yuïc yïne ba athöör kenë waric, yïn anɔŋ 
yic ba loi kɛ ke bɛɛi bei tecït të göör yïn kuat tëdun rɛɛr yïn thïn, ku duk cɔk aye ke b göör yin wëu. Yïn a lëu ku ba waric, ku 
ka path ba koc/akut ee cak e gɔ̈ɔ̈r rin thin, ku na loi kayɛ, ka cï rac.

This translation/adaptation was not created by the Inter-Agency Standing Committee (IASC). The IASC is not responsible 
for the content or accuracy of this translation. The original English edition “Inter-Agency Standing Committee. My Hero is 
You: How Kids Can Fight COVID-19!Licence: CC BY-NC-SA 3.0 IGO shall be the binding and authentic edition.”

This translation of ‘My Hero is You’ into Dinka was coordinated by UNICEF and made possible thanks to the financial 
support of ECHO, EU, KfW, OFDA, SIDA and USAID.



Agöc De 
“Mërildië e yïn” aa thöör göt tënë mïïth piny nhom ebɛ̈n, ku ɣän cï tuany Korona ke lönythïn/cien kɔc dɔmthïn.

Mëriledië e yïn, apath ku bï kuen në kɔc cït ran dhïɛ̈thke, ran tiɛt nyin kek, dupiɔ̈c ku akutthin mïith ayɛ. Acë wïc ku bï mïïth ya 
kuen kepɛ̈c ke cïn kuɔny tenë kɔc dhiëthke, kɔc tiët nyïn në ke, ku dupiöc. Anɔŋ Ke dɛ̈t bï mat ye kɔ̈u yen ye cɔl “loiloi de mëril” 
(abï räth bec) rin ku bï ya kuɔny dɛ̈t tenë kä thiäk thok kek tuany cɔl korona, ku kaŋ wɛn bï kuany yic (bï koc ke jamthïn) në 
lɔŋde kuɔny mïth ku tiɛ̈t nyin dɛn në lɔŋ de käŋ korona ku ka juɛc guɔpken kek pïäth ken ku käk juɛc ye ke loi tenë mïth ku bï 
mat në ya thöör kenë yic ayɛ.

Awɛ̈ɛ̈r yic de wëël 
Akut nhom yen ye cɔl (Reference Group), abï nyin tït në wɛ̈r de yic da athöör kän në thuɔk juɛc 
wäc cït Arabic, ku thoŋ de Chinese, thoŋ de French, thoŋde pan cɔl Rusia ku thoŋde Spanish. 

Thïɛc akut nhom de käk pial ku kuɔny de nhom ku lɔ nip de guɔ̈p de mïth (MHPSS)(mhpss.
refgroup@gmail.com) ne: lɔŋ amɛ̈t de cin në wɛɛr yic thuɔkkɔ̈k pei, ku kuat luoi cï thääp abï täu 
te ye akut de IASC ka ke täu thin.
Te jɔɔk yïn awër yic de luɔi kän, kuat të tɔ̈ yïn thïn, ka göör ku ba kakɛ̈ dhiɔɛl nyic.
• Yïn acï lëu bï yï puɔ̈l ba kë duön cak käär yen we nyic bak mat thin, ku akut nhom cï wek 

muɔc ne wëu yen ye cɔl (funding agency) në kë cak war yic
• Ku Na cak waric bï tuɔ̈m ka kuɔ̈n Te duɔn, ka cï kär në lɔŋ thïn, ku kä cït kawän akut de IASC 

nyuɔth, acï lëu ku bak loi në rɔ̈ɔ̈tkun tedɛɛt bak luɛlkë ka cï akut nhom de IASC gam, acïn 
kën ye nyuɔth lɔn cï yen ye gam ne tɛɛn. Wek alëu ku bak athöör kënë waric ku luɔi kë të 
cït ke tuɔ̈m kek të tɔ̈ wek thïn, ku të cït të ye akutnhom kɔc puɔl bï käŋ waric yen ye cɔl. CC 
BY-NC-SA 4.0 or 3.0 Yin alëu ba rin käk wän ye ran puɔ̈l ba käŋ waric yök nëtɛɛn:https://
creativecommons.org/share-your-work/licensing-considerations/compatible-licenses

 “Awɛɛr käŋic kän/thöŋ käŋ kɔ̈ɔ̈th, acie luɔi de (IASC). Ku yen ayɛ, IASC acïn kë nyic tenë luɔi cï 
waric. Kë ya jökde ku yen ye tïŋ ke këc bɛɛr piny, atɔ̈ në thoŋ dïngïlïth “Inter-Agency Standing 
Committee. My Hero is you: How Kids Can Fight COVID-19! Licence: CC BY-NC-SA 3.0 IGO shall 
be the binding and authentic edition.”



Mɛ̈ril/ran Nhiɛm Sara, e mamade, rin aya akïm 
dït wëi ku wal de pinynhom ku yen aye man 
path apɛɛi. Ku dɛɛt ayɛ, agut cï man Sara acï lëu 
ku bï ran cï Koronadɔm kuɔ̈ny wëi!

Sarah acï thïɛ̈c. “Na yen tuany cɔl korona  cït ŋu?
Go man bɛ̈ɛ̈r. “COVID-19, yen ye tuany cɔl 
korona ayɛ, akor nyin tedɛɛt, ku athoi kɔɔu arët, 
kua acï lëu rɔɔt buk tïŋ në ɣo nyïïn path.”

Yen ayɛ, e kɛc randɛ̈t guɔ̈p të ɣɔl yïn tedɛ̈ɛ̈t kë 
cït të tïïm te nɔŋ kɔɔc tuany nëye, ku të gɔt kek 
kɔɔc kɔ̈ɔ̈k wän thïɔ̈k kake, kɔɔc tuany në ye, aye 
bɔ̈ɔ̈r tedɛ̈ɛ̈t ka yïk atuɔ̈ɔ̈c ku ɣɔl ku riɛl yiec de wëi 
tenë kɔc kɔ̈k ayɛ.”

“Na yen, cuk lëëu buk röt tit në ye rin cie ɣok ye 
tïŋ? Sara acï bɛn thïëc. 

Acï man bɛ̈ɛ̈r. “Ɣok alëu ku bukröt tit në ye, ku 
yen ee kë ye ɣɛn e yuïc ba guɔp ya pial, Sara. 
Tuany cɔk tïŋ kënë e kɔɔc juɛ̈c/kuat ran ebɛ̈n 
dɔm, ku ran ɛ̈ bëën alëu bï ɣok kuɔny tiët në röt 
de.”
Mïït alɔ cuei në ɣok puɔɔth, ku alëu bïk kɔɔc 
kuɔny në tïɛ̈ɛ̈t në rɔ̈ɔ̈t ayɛ. Yïn apath ku ba rɔt tit 
ku ba guɔ̈p ya pial tenë ɣok, rin yïn ayuïɛc ba ya 
mɛ̈rildiɛ̈ yen ye cɔl ran nhiam ɣɛn



Kam thin wän, ke Sara lɔ tääc në makɔnnë, ku tïŋ 
rɔt kë cït kë cie mɛ̈ril. Rin yen aacï puɔ̈u riiäk, në 
wɛ̈ɛ̈t yuïc yen e bï lɔ pan abun, ku pan abun/thukul/
panpiöc acï thiök thok. Ku ayuïc ayɛ bï lɔ rɔ̈ɔ̈m kek 
mäthke, ku ka rilic rin wɛ̈t tuany alëu ben kɔc dɔm.

Yen Sara agöör bï korona jääl ku bï kɔɔc cuɔ̈k bɛr ya 
rɛ̈ɛ̈r ke diɛr në pinynhom.

Sara acï rɔt yɔ̈ɔ̈k e tɔ̈ɔ̈k, “mɛ̈ril anɔŋ riɛl cïn ye thok, 
luel kɛ ku nin ye nyin ku bï nin. 
“Yeŋu tɔ̈ kek ya?” 
 
Ne kam thin kor tɛ̈ cïn gau, nɛ̈ mëtöŋë, ke kor rööl 
thin kor cɔl riɛn ke në mouthic amääth, Tɛ̈n, go Sara 
möön rɔɔtde ku thiëc. Ye ŋa tɔ tënë? 

Go rööl dhuk thiëc, “Ye ŋu yuïc ku ba ya mɛ̈ril?” Go 
Sara bɛ̈ɛ̈r, “Ɣɛn ayuïc kuer ban mïïth tɔɔ piny nhom 
nyuɔ̈ɔ̈th të lëu bïïk kek rööt tiɛt thïïn ku bïïk kɔɔc 
kɔ̈ɔ̈k gëël ayɛ.”

“Na yen, yuïc ɣa ba ya ŋu? Acï rööl bɛr thiɛ̈c kɛ. 
“Ɣɛn ayuïc kë ye päär…. Ku nɔŋ rööl dït arëët, ku 
alëu bï kɔɔc ya kony!” Kam thinkor, kek rööl dïït cɔɔk 
kɔɔc agɛ̈i, ke kë dït jäŋgöi lɔ në pɛɛi nyin…..



Sara acï thiɛ̈c, “Ee yïn ŋu?”

Gor dhuk ku luel, “ee ɣɛn Ario.”

Na wɛɛn, go Sara bɛr luel, “ɣɛn akëc Ario 
kaŋ tïŋ thɛr.

“Yen apath, ɣɛn acï rɛ̈ɛ̈r tɛ̈n mëdïtdë,” acï 
Ario bɛn dhuk keyɛ. “Ɣɛn abɔ̈ në yï puöu.”

Të tɔ̈ yïïn kek ya, ka lɛ̈ɛ̈u ku ba mïïth 
pinynhom lɛ̈ɛ̈k käk lɔŋde tuany Cɔl korona!” 
acï Sara bɛɛr mat thïn. “Ɣen alëu ku ba ya 
mɛ̈ril! Koŋ kɔ̈ɔ̈c da, Ario, a yöök ke cïn diɛr bï 
ran cath ke korona tɔ̈thïn?

“Na tä thïn kek ya, Sara, rin acïn kë lëu bï yï 
yök ke ɣok tɔ̈ atöök.”



Go Sara yɔt Ario köu ku yɔt kë bec adher/aluït nyin, wɛɛn thiäk ka gen tääc, ku 
lek kë nhial aliric makɔ̈u. Ku päär ke cï ke nhïïm wɛɛl nhial të tö kuɛl thïn, ku 
muɔ̈ɔ̈thkë pɛɛi.



Të wään cï ruɛl nyin bɛ̈ɛ̈n nhial, go kɛ̈ nyuc në 
panic, pan dhëng apɛi/arɛ̈t, ku anɔŋ kä cït ɣöt 
kur, ku yöök kë akut thin mïïth ke riäŋ thin.
Tewɛ̈n tïŋ mïïth Sara kek Ario, ke ke loi duɔt 
mat kek miɛt puɔ̈ɔ̈u ku jɛɛt kë ke ciin nhial ku 
muɔ̈ɔ̈th kɛ̈ ke.

Në tɛɛn, ke luel dhäŋ tök ne dhäkic ciu 
ku luel, “Wek a cuk lor,” ku riɛn ciɛ̈ aye cɔl 
Salem!” “Ye ŋu luɔi kɛ̈ tɛ̈n? “Ɣok a cïï lëu buk 
bɛ̈ɛ̈n të thïäk kek we, rin apath ku buk ya 
kɔ̈ɔ̈c në cït mïtïr töök në kam kua”. Luel, ku 
thɛt ye puɔ̈u.

“Ee yen tɔ̈ ɣok tɛ̈ɛ̈n, ku dhuk Sara nhom, ku 
mɛt thïn, “ee ɣɛn Sara ku dɛ̈ɛ̈t kän acɔl Ario. 
Nyiɛc kɛ̈ lɔn lɛ̈u bï mïïth kɔɔc thiäk kek ke, ku 
mɛ̈ɛ̈th ken, ku kɔɔc ke dhiɛ̈thke ku märkɛn 
tëdɛ̈ɛ̈t wunkɛndït gëël në tuany cɔl korona? 
Agɔ̈r bï ɣok ɣo dhiɛ ya them”…. Ku buk ɣo 
cin ya lɔk tedɛɛt buk kek ya caw në dar’acuɔl 
ku pïu. Acï Salem mat thin ke mony ye thok 
amääth. “Anyic ku Sara. Ɣok apath buk ya 
ɣɔɔl ke ɣo cï ɣok thok kum në kaar cïï dhuk 
kɔ̈ɔ̈th te tuɛny ɣok, ku apath buk rɔ̈ɔ̈t araai ku 
cuk ɣo cin dɔm. Agör buk dhil thëm buk ya 
rɛ̈ɛ̈r ɣöt cɔɔk rëër ɣok gendït/ pendït thïaŋ në 
kɔɔc…anyic ka acie ran bɛ̈ɛ̈n yen rɛ̈ɛ̈r baai.”
 
Acï Ario mat thïn ku luel, “Hmm, tɛkdɛ̈t wek 
alëu ba we kuɔny në kënë.”  Kek acï lëu ku 
bïk kronona tïŋ, ku kek alëu bïïk kë ya tïŋ! Yat 
kë nhial ku nyuɔ̈ɔ̈c kɛ̈ në ya wuɔ̈ɔ̈k rin kek a 
mecic amääth në kë cït mïtïr töök!”



Ario acïï pɛ̈ɛ̈r nhial aliric kek 
Salem ku Sara në ye wuɔ̈ɔ̈k. 
Yen acï päär ke tem pen köu 
ku pɛ̈ɛ̈l ye yic bï dit ket.
Në tɛ̈ɛ̈n, ke Salem pääl ye yic 
bï kuï ke miɛɛt puɔɔu tenë 
mïïth wään tɔ̈ kuɛr yic:

Lakɛ̈ baak lɔ lɛ̈ɛ̈k kac kuɔ̈ɔ̈n 
dhiɛth kek we lɔn lëu yen rɔt 
ku buk gup pial tenë tuany të 
rëër ɣok ɣöt kua yic.  Ku ɣok 
alëu buk nyïïn tït në rööt kua 
apath të rëër ɣok bɛɛi kua’ic. 

Go kɔc ke dhiɛ gääi në kɛ̈ cïk 
tïŋ, ku muɔ̈ɔ̈th kë ke ku gam 
kë bïk lɔ ɣööt ken yic.



Go Ario pɛɛr nhial aliric 
amääth.  Kam thin kenë, 
ke Salem toc ye röl, pɛ̈ɛ̈l ye 
yic rin wɛɛt cen puɔɔu miɛt. 
Na wɛɛn tɔ̈ kek aliric, ke 
yiärweeth/riän nhial rëët në 
ke löm, ku gɛ̈ɛi kɔɔc tɔ̈ lɔŋ 
thïn wän cï ke tïŋ.
 
“Kɔɔc abï ciäth dhiɛl pääl 
kam cï meec, ku aŋuɛɛn e 
mɛn.” acï Salem mat thin.
“kek abï ɣän wɛ̈ɛ̈n ye kɔɔc 
ke tɛ̈ɛ̈k thïn ku bï kɔɔc lɔ 
bɛ̈ɛ̈I kök yic në piny nhom 
ee bɛ̈ɛ̈n dhiɔl thïɔ̈k “Ku ɣok 
apath buk dhiɛl rëër ɣan tɔ̈/
rɛ̈ɛ̈r ɣok ke thïn kek kɔɔc 
nhiarku ke.”

 “Kä juɛ̈c arɛɛt a ciɛ̈t kä cï rɔ̈ɔ̈t 
ger,” ku Kenë ee ya yiɛ̈k nhom 
riɔ̈ɔ̈c tedɛɛt ku të tak ɣɛn ee 
yic.”

Alëu bï kɔc riöc ku liɛ̈ɛ̈p puɔ̈u kek nhom të ger käŋ 
rööt, Sara,” acï ario bɛɛn mat thin. Të cï riɔ̈ɔ̈c ya dɔm, 
tedɛ̈ɛ̈t ba puɔ̈u päu, ke ɣɛn awëi amääth – ku wɛ̈ɛ̈i bec 
kë lɔ ŋolŋol cït adir ku mac ayɛ!”

Acï ario thiɛ̈ɛ̈c. “Na wek e ŋu ya kɛ̈ loi, të yök 
wel rɔ̈ɔ̈t ke wek cï riöc dɔm ku bak we gup 
pälpiny?”



Aci Sara bɛɛr, “ɣɛn aya nhiar ba raan tak, ran ya cɔk alɔ 
puɔ̈u yum ku la guɔ̈p pääl piny ke cïn diɛr tenë kërɛc ba 
yöök.

“Agut cï ɣɛn ayɛ, ɣɛn aye kɔɔc tak, kɔɔc wɛɛn e ya kuɔɔny 
ba rëër ke cïn riöc, cïït mën madït ku wädït,” acï Salem 
luel. “Kek aca dak arëët.”
Ku kek mɛn acï lɛ̈ɛ̈u ba ke muɔth ke ca pat yic, rin wɛɛt 
ban ke ɣok tuany cɔl korona. Kek ake ye ku kek nem 
aköl cïn luɔi e bɛɛn, ku ka cie yen ye tede mɛɛn, rin ɣok 
apath buk ke gɛ̈ɛ̈l ku bïïk arɛɛr ke puɔl gup”

Sara acï mäthde thiëc. “Lɛ̈ɛ̈u ku ba lɛ̈ɛ̈k ke?
 Go Salem bɛ̈ɛ̈r. “e tëde.”
Kek aye ya cɔɔl nïnkadhiɛ, ku, aya lɛ̈ɛ̈k kä yeku loi baai. 
Ku yen kään eya cɔɔk a lɔ guɔ̈ɔ̈p yum ku kek ayɛ.”

“Acïn kë rilic thïïn buk kɔɔ nhiarku ke dak cɔɔk ce ɣok ke 
yöök/tïŋ mɛn.” acï Ario bɛɛn luel kɛ. 
Kän e yen e ye nhiɛ̈ɛ̈r yuɔɔth tënë kek ku lɔn tït ɣok nyïn 
në kek. Na yen Lëu kɛ̈ baak nhiar të le wek rɔ̈ɔ̈m kek 
mɛ̈ril kɔ̈ɔ̈k?”

Go Sara ku Salem dhuk nhom ke mit puɔ̈ɔ̈th. “Etëde, 
anhiar ku.”

Go ario leuel, “Loko!” Mäthdiɛ̈ Sasha anɔŋ riɛldït cïn e 
thok.”



E tɛ̈ɛ̈n ke ke pɛɛr piny amääth ku nyuc kë pan thin 
kor arɛ̈ɛ̈t. ku anɔŋ nyan thin kor tɔ̈ baai thok beec, 
ku atëët yöök tim. Na wɛn atïŋ Ario kek mïth në ye 
wuk, kë dal arɛ̈ɛ̈t!

Ku jɔt ye rɔ̈ɔ̈l, ku cɔ̈ɔ̈t. “Ario!” ɣok apath buk ya rëër 
kë cït mïtïr töök në kɛm kua, rin ku ba yï patic! Ku 
ye ŋu luɔi kë tɛ̈ɛ̈n?”

Go ario luel. “Luɔ̈ɔ̈rdu/pätic du aca guɔr yöök në ya 
guɔɔp awɛ̈n cïn ye guɔr lɛɛk ɣa sasha.”

“Ɣɛn anhiar të ye ɣok tïɛ̈t nyïn rɔ̈ɔ̈tda ya nyuɔth ku 
në wɛ̈ɛ̈l kua yic ku luɔi da yic ayɛ.”

Acï Ario leul. “Ɣen ayuïc määth ciɛ̈ bïïk riɛl du nyic.”
Sasha acï thiɛc. Ye kënin yen ye riɛldiɛn cïn e thok?” 
“Töŋ tuɛny rantöŋ duɔ̈n baai, yïïn rëër baai agut 
cït mɛn, rin wɛɛt bïïn tuany cɔl korona rääth tenë 
kɔɔɔc kɔ̈ɔ̈k.” Luel Ario.

“Ee Tɛ̈de, kenë ee wä ku yen arɛɛr agɛnde nhom 
agut të ben guɔ̈ɔp dhiɛl pial apath.” Ku luel Sasha 



“Ku yen acɛ̈ rac arɛɛtic! Rin fok aye riäŋ riɛ̈ŋriɛ̈ŋ, 
ku thɛ̈ɛ̈t ku atök, ku ɣok aye lɔ dum kua yic, col ku 
thïn agut buk cam në mïïth kua thin ɣok ɣodhiɛ.”
Ɣɛn ku wamɛ̈th ciɛ̈, ɣok aye ɣo cöök gɔt ku diɛ̈ɛ̈r 
ku. Ɣok a kuen athöör rin ku ba lɔ̈ɔ̈k ya piɔ̈c, wɛɛt 
ye ɣɛn pan abun dak akölkɔ̈k.  Rëër baai acï kaŋ 
rɛɛc arëët tueŋ ku acï jäl ŋuɛ̈n e mɛn.”

“Kënë acïe kë puɔlic akɔ̈ɔ̈l kɔ̈ɔ̈k, Sasha,” acï Ario 
luel. 
Yïn agör kuɛr ye kɔɔc ke puɔ̈th miɛt, ku të bïn lɔ 
tueŋ thïn kek kɔɔc kun nhiarke baai. Kënë, eyen e 
yï loi ba ya mɛ̈rildiɛ̈!”

“Nɔŋ të ye yïn kɛɛk/thɔ̈ɔ̈r kek kɔɔc kun baai?  
Salem acï thïɛc.

“Ɣok anɔŋ aköl kɔ̈ɔ̈k ye ɣok ke thɔ̈ɔ̈r”. Acï Sasha 
bɛ̈ɛ̈r. “ɣok apath ku buk piääth kua ya pääl piny 
apath, ku ye ku kääŋ detic arɛɛt ku ye dac gam 
awääc kua tɛ̈ cï ɣok wuöc. Kënë eyen e riɛldït tet, 
rin e ɣok ku kɔɔc kɔ̈ɔ̈k cɔɔl a puɔl gup ayɛ. Tëdɛɛt, 
Ɣɛn agör dhamnan thin kor ya tök rot. Ɣɛn anhiar 
ba diɛɛr ku kɛɛt rotdiɛ̈! , ku määth ciɛ̈ aya cɔɔl 
akɔ̈ɔ̈l akɔ̈ɔ̈k...” 

“Ku na kɔɔc ciɛ̈ŋ në ɣän mec ku kɔɔc cïn bɛ̈ɛ̈I 
Ario?” ɛara achï thiɛ̈c.

“Kenë e thiɛ̈c path Sara,” acï Ario luel 
“Lok ku buk lɔ dhiɛl tïŋ arïɛlda.”



Kek acï Sara tɔ̈ɔ̈ŋ ku jiɛ̈l kë pei. Kek acï alir nhïal yök 
kë tuɔc amääth, gor kɛ̈ nyuc ne rel ŋööŋ ci adɛ̈ɛ̈kdiɛt 
kam piny nhom.



Nɛ̈tɛ̈në, kë ke tïŋ bääi kuɔ̈t nhïïm ku athïäŋ në 
kɔɔc. Ago nyan töŋ thin kor ke tïŋ ku rɛike ku 
muɔ̈ɔ̈th ke, e cie cin jat nhial ku kɛ̈ɛ̈c të mec.

 “Kudual Ario, ɣɛn acï puöu miɛt wɛɛt can yï bɛɛr 
tïŋ!”  Ku cööt ce röl jɔt. “Ɣok athem ku buk rɛɛr kɛ̈ 
cït mïtïr tök kam kua. Ɣɛn abï jam kek yï tɛ̈ɛ̈n. ku 
ɣɛn anhiar ayɛ ba dhiɛl rɔ̈ɔ̈m kek mɛ̈th ku.” Riɛn 
aciɛ̈ aye cɔl Leila.” 

“Kudual Leila, e ɣɛn Sara ku kän e Salem,” acï 
Sara dhuk nhom. “E ciɛt ke yï tit rɔɔt në tuany cɔɔl 
korona. Ye ŋu dɛɛt loi mɛn?” 
 
“Ɣok a cau ɣo cin në daracuɔl kek pïu.”
Acï Leila dhuk nhom.

“Na yen, ya kɛ̈ ɣɔl kë we cï we thok kum në köŋ 
cak dhuk köu?”  Salem aci thïɛ̈c.

“Lëu kɛ̈ ku baak nyuöth ɣok të ye tëde?”  Acï Leila 
dhuk nhom kɛ. Go Salem nyuɔ̈th kek.

“Athem ku ɣok ɣo dhiɛ ku buk nyiny, ku a nɔŋ ke 
dir ɣa,” acï Leila leul. “Lëu rɔt ku buk kuanyic ɣok 
ɣo yii? Aca piŋ ka nɔŋ raan cï tuany dɔm ku thou, 
kenë aca rïäc arɛɛt. Ee yic, korona e kɔɔc nɔ̈ɔ̈k?”



Ario acï wɛ̈ɛ̈i jɔt kɔ̈ɔ̈u, ku nyuc ye thaar dendït kän 
piny ku pɛɛl ye nyin piny.

“Etëde, mërilthi, e kɛ̈n gäi ku ka kuc ayɛ,” acï Ario 
luel.
“Kɔɔc kɔ̈ɔ̈k acïe tuany kaŋ yök në ke gup, ku kɔɔc kɔ̈ɔ̈k 
aye tuany, ku kɔ̈ɔ̈k alëu bïïk thou. Kän e yen ye ɣok 
ye dhil yuïc buk kɔɔc ŋuɛ̈ɛ̈n ku kɔɔc nɔŋ tuɛnytuɛny 
kɔ̈ɔ̈k dhiɛl gɛël rin kek aye lac tuany arɛ̈ɛ̈t. Te dɛ̈ɛ̈t, të 
cï ɣok rïöc, walɛ̈ cïn të path, ka path buk dhiɛl ya tak 
të läu cïn diɛr në ɣok nhïïm. Eyök kän alëu ba them 
ke ya?”

Go kë gam kek kedhiɛ, ku thiɛɛc Ario mïth ke bɛ̈ɛ̈n ku 
bïk ke nyïn niɛn, ku tak kë ke nhïïm të ye kë yöök ke 
cïn diɛr të nɔŋ ke.

“Tak ke we nhïïm ku pïäth kuön e bɛɛn ku tak ee nin, 
ku ye tïo cï wek kaŋ rëër thïn nip ke cïïn diɛr,” aci Ario 
lɛɛk ke.

Ku ber ke thiɛɛc, ke ye kɛ̈ tïŋ, kë ye yöök ke gup, ku 
ke lëu bïk ngör ɣään ken laau cïk tak kɛ̈. Acï bɛɛr 
thiɛ̈c lɔn nɔŋ yen ran lɔ cuei në ke puɔ̈ɔ̈th lëu kë bïk 
tak ku tuc kë ne ke puɔ̈ɔ̈th bï bɛɛn ɣään kɛn wɛɛn lau 
cïïk tak ke nhïïm, ku ye ŋu lëu rɔt bï jamic kedhiɛ.

“Yïn alëu ku ba lɔɔ të lääu cïïn rïɔ̈ɔ̈c të ye yïn rɔt yöök 
ke yï cï riɔ̈c dɔm walë ca puöu rïäk,” e jam Ario kene. 
Kän e yen e riɛl duɔ̈n cïn e thok. Ku alɛ̈u kɛ̈ baak lɛ̈ɛ̈k 
mɛ̈thkun ku mïth määrkun ayɛ. Ku dhiɛl kɛ̈ ya tak lɔn 
na dɛɛk ɣɛn adiɛr ku tiëët nyin në we agut kɔɔc kɔ̈k 
yɛ. Kenë alëu bï kɔc kuɔny ayɛ.



Leila acï mat thïn ayɛ, “ɣok alëu buk nyïïn tït në rɔ̈ɔ̈t kua ɣok ɣo pɛɛc.”

Go Ario bɛɛr luel, “kënë e tëde Leila, “ɣok alëu buk nyïïn tïït në kɔɔc kɔ̈k, në kuat ɣän rɛɛr ɣok thïn. Ya kɛ̈ yöök path ku bak caath 
kek ya në thöök de ciäth da cɔ̈ɔ̈k?”

Acï Leila gam ku bïk ciath kek Ario ku mɛ̈ɛ̈th ken yam.  Sara acï puɔ̈u miɛt apɛi wɛɛt cï Leila rɔɔt määt ke, rin nyic yen e lɔn pïɛth 
yen ku buk rɔ̈ɔ̈t dhiɛl ya kuɔny akɔ̈lkɔ̈k. Ku pɛɛr kë amäth ke bit thok. Ku ka nyic Leila lɔn tït mɛ̈th ken yam nyïn në ye arɛɛt.



Kam thin kor, kë ke tïïŋ rur ku kur dït të thïök, 
go Ario nyuc pen thin korcic. Te wɛ̈ɛ̈n riäŋ mïïth 
wär kɔ̈u.
 
Go manh tök në ke yic ye rööl ku ye cin jat 
nhial, ku muɔɔth ke, ku luel, “Arrio!” 
Go Ario dhuk kujiɛm, “kudual kim, wek bɛɛn 
wek ayuiɛ̈c ku bak rɔɔm kek mɛ̈ɛ̈th cië cï kaŋ 
naŋ korona (covid-19) ku acï gup pial mɛn.”

Acï Salem thiɛ̈c. “Na yen, cï jäl bɛɛn yiɛndï?”
“Ɣɛn eya ye ɣɔl, ku tuɔc guɔp arɛɛt në aköl kɔ̈ɔ̈k, 
ku ya rɛ̈ɛ̈r kë ya cï guɔ̈ɔ̈p dak, ku ca ye bɛɛr cak 
yuïc ba ya riäŋ në nïn kɔ̈ɔ̈k,” aci kim lɛɛk ke. Ku 
ɣɛn e ya ee nin apɛɛi, ku kaac ciɛ̈ acï nyïin bään 
tït ne ya aɛɛt. Kɔɔc kɔ̈ɔ̈k në kɔɔc dhiɛ̈th ɣokic, 
agut märkua ku wunkuandït acii bɛɛn dhiɛl lɔ 
paan akïïm. 

Ke path arɛɛt, Kɔɔc wɛɛn ye nyïn tït në kɔɔc 
tuany agut ce akïïm a cï nyïïn bɛɛn tïït apɛɛi 
në ke, ku kɔɔc kɔ̈ɔ̈k tɔ̈ kek ɣo baai da, acï nyïïn 
bään tït në ɣok baai. Në kaam thin kor në läät 
ren diäk, ke ɣok gor gup pial.”



Manh tök në mïïth wɛɛn yic acï jam, “Ɣɛn e mëth de kim. Ku dɛɛt ba lɛɛk we, Määth 
da ɣok ɣo kim akëc kaŋ kɔ̈ɔ̈c në wɛɛt cï korona kim dɔɔm, cɔɔk alɔn cie ɣok rɔ̈ɔ̈m ba 
tïŋ guɔɔp. Ɣɛn akëëc nhom kaŋ määr ku ca tiɛt nyin në ye, ku ɣɛn amit puɔɔu rin 
wɛɛt ɣok acïï bɛɛn yöök buk bɛɛr ya rïäŋ atöök.”
 
Ario acï jam kaläŋ. “Tedët, kë path arɛɛt në kam kua ke ɣo ye kɔɔc määth e ku buk a 
diɛr ku ye ku nyïn tïït rööt kua.” Agut cɔɔk rëër ɣok ke ɣok cïe rɔ̈ɔ̈m aköl kɔ̈ɔ̈k.”



Acï Leila leul, “ɣok apath ku buk ka cït kääk ya luɔ̈I kuat ran e bɛɛn.”

“Ku aya ŋɔ̈ɔ̈th aköldɛɛt, ke ɣok abï bɛɛr dhiɛl rïäŋ atöök ku lok ku paan abun cït të thɛr war ye ɣok lɔ paan abun.” Acï Salem luel kɛ.

Yen acï ɣɛɛt tɛ̈wän ye kɔɔc lɔ bɛɛi yic, go Sara määth ken yam tɔ̈ɔ̈ŋ. Ku thɔk ke rööt lɔɔn ci kɔŋ kek nhïm määr në cääth dɛn pɛth 
cïk kek ɣään yam nem kek ke dhiɛ.

Në tɛɛn, go Sara puɔɔu rïäk rin wɛɛt cï bï kek bɛɛr dac naŋ dhaman thin rɔɔm kek. Kamɛɛt ayɛ, amit puɔɔu të tɛɛk yen kë cï mɛ̈ɛ̈th 
ë de kim luel kaläŋ. Rin acie na cï kɔɔc räm, ke nhïër cï kɔ̈ɔ̈c në kam kua.



Kek acï dhuk ciɛɛn, ku tek Ario kek 
bɛɛi ken yic, ku kɔŋ tit bi Sara kaŋ 
nin ke këc tëwan këc yen guɔr jäl.

“Na yen, lëu ku buk bɛr ber yic 
nhiak?” acï Sara thïɛc.

“Acie tëde ku a cï bi rɔt bɛɛn lëu 
Sara, të cï döŋ e të, bïn jäl bɛɛr kaŋ 
rëër kek kac kuɔ̈n ne mɛn.” acï Ario 
dhuk ke yɛ. 

“Muk akëkɔ̈l da në yï nhom, yïn a lëu 
ku ba kɔɔc nhiar ke dhiɛ gɛ̈ɛ̈l të ye 
yïn yï cin lɔɔk në daracuɔl kek pïu ku 
rëër ë baai. Ɣɛn acï kɔŋ yic mɛc kek 
yï, ɣok abï ya tɔ̈ aluɔ̈ɔ̈t të le yïn të 
dun lääi ke cïn diɛr.” Ku mön kaläŋ, 
“Yïn ke mɛ̈rildiɛ̈!” 

“Yin e mɛ̈rildiɛ̈ ayɛ Sara, ku yin 
anhiɛm kɔc juɛ̈c e kek nhiar yï,” aci 
luel ke yɛ.



Kam thinë ke Sara cï nïn dɔm ku nin, na 
ɣɔn nhiäk acï piny baak, ke Sara yök Ario 
ke cï jäl. Go lɔ tɛɛden lääu cïn diɛr bï lɔ 
jam kek Ario, ku cut rɛt ka juɛɛc ciik tïŋ ku 
kääk yam cïk lɔ yöök në cääth në ɣan yam 
yic.

Na wan, ke riŋ tɛ̈në man ka kääk ken cï 
kek käär, rin ku bï man lɔ lɛ̈ɛ̈k wɛɛt yam.
“Ɣok ɣo dhiɛ ɣok alëu ku buk kɔɔc kuɔny 
bïk ya rëër ke ke puɔl gup, mama,” leul kɛ.
“Ɣɛn acï rɔ̈ɔ̈m kek mɛ̈ril juëc apɛi war cï 
ɣɛn lɔ cath ɣän yam.” Go man bɛ̈ɛ̈r,  

“Këdu e yic!”  Sarah manhdiɛ̈!”
“Anɔŋ mɛ̈ril juɛ̈c gɛ̈ɛ̈l kɔɔc në tuany cɔl 
korona, ciit mɛɛn akïïm ku kɔɔc nyïïn tït në 
kɔɔc tuany pan akïm. Ku mɛn, aca täk ɣa 
lɔn na dɛɛk ɣok odhiɛ a lëu buk ya mɛril 
kölaköl, ku mɛ̈rildiɛ̈n dït apɛi, e yïn.”


